
ئەم فیلمە دایك )Mother(، باس لە ڕووداوەکانی 
کومەڵگــه‌ دەکات، له‌ ده‌مێكدا جۆرى ئه‌م‌ مژارانه‌ 
ڕۆژانه‌ بۆ زۆربەی دایکەکان دێته‌ پێشێ. نووسین 
و بەرهەمهێنانــی ئــەم فیلمــە لەلایــان )داريــن 
ئه‌رنۆڤسكى(يه‌وه بەرهەمهێنراوە. پێشووتر، دارين 
کاری لەســەر فيلمى )نووح(يــش کردبوو، كه‌ بە 

شێوەیەکی باش لە سينەماکان بڵاو بوويه‌وه.

فیلمی دایک:
باس لە خانوويه‌ك دەکات لە شونێکی نادیار. لەم 
خانووەدا، دوو ئەکتەر ڕۆڵ ده‌گێڕن،  بەناوەکانی 
)خافێــر بارده‌م و جۆنيفه‌ر لۆرانس(. ئەم دووانە 
دەیانەوێت لەم شــوێنە ژیانێکی عاشــقانە بەسەر 

ببه‌ن.
فیلمەكه‌ باسی ژنێك دەکات، دەیەوێت بەهەشتێك 
دروســت بــکات بــۆ دروســتکردنی دیوارەکانــی 
زەحمەت بکێشــێت و لەگــەڵ مێردەکەی ژیانێکی 

ئارام بژن.

دایك

حوسێن. ن

سينەما



یه‌
زی
ه‌ر
ی و

ه‌ر
ون
 ه
ی و

ه‌ب
ه‌د
ی ئ
ێك
ڤار
گۆ
 ،
ێن
ەل
ك

20
18
ی 
تان
زس
         


رە
ما
ژ

158

4

سينەما

وا ده‌رده‌كه‌وێت دەرهێنەری ئەم فیلمە کەســێکی زۆر سەرشێت بوو 
بێــت، کە توانیويه‌تى ئەم فیلمــە جوانە بەرهەم بهێنێت، لە ڕێگه‌ی 
ئەم فیلمەوە دەتوانین هێزی ســینەما پێشــانی خەڵک بدەین. ئەم 
فیلمە بۆ یەكجار ته‌ماشــاكردن ده‌رنه‌هێنــراوه‌! بەڵکو دەبێت چەند 
جار سەیر بکرێت، تا پارچەکانی فیلم بە شێوەیەکی جوانتر بەدیار 
بکەون. هەروەها نووسەرەکە پێدەچێت پێشتر هاوسەرگریی کردبێت، 
بەڵام هاوســەرەکەی مردووە، بۆیە ناتوانێت بە ئاسانیی بنووسێت، 
ئێســتا ئــەو ژنێکی تری هەیە، بــۆ ئەوەی نووســەرەکە بگەڕێتەوە 
باری ئاســایی خۆی پێویســتی بە کاتە، بەڵام ئەم ڕەفتارانەی وای 
لە جۆنيفه‌رکردووە، کە هەستێکی غەمناکی هەبێت، ئەمەش بۆ ژنی 

ناوماڵ زۆر سه‌خت و دژواره.
    لێرەدا خافێر بارده‌م، کە مێردی ژنەکەیە، کەسێکی بەناوبانگ و 
شاعيرە، خۆشەویستە لەلایه‌ن خەڵكه‌وه‌، بەڵام تووشی لەبیرچوونەوە 
)زه‌هايمــه‌ر( ده‌بێــت، لەم بەینەدا پزيشــكێكى نەخــۆش لە دەرگه‌ 
دەدات! ئەوانیــش پێشــوازیی لێدەکــەن، بــەڵام ژنی نووســەرەکە 
خۆشــحاڵ نیيە بــە بینینی کەســە نەناســراوەکە. مێردەکەی پێی 
دەڵێت: کە ئەم پزيشكه‌ نەخۆشە بەمزووانە دەمرێت، بۆیە دەیەوێت 

دوايين ساتەکانی ژیانی لەلای من بەسەر ببات.
    دوای ماوەیه‌ك هاوسەری پزيشكه‌ نەخۆشەکە و دوو لە کوڕەکانی 
بــەدوای باوکیانــدا دێــن، کاتێک هــەردوو کوڕەکان شــەڕ دەکەن و 
یەکێکیان لە هۆش خۆی دەچێت، لەو کاتەی دەیبەن بۆ بيمارستان. 

تا دەیبەن بۆ بيمارستان کوڕەکە دەمرێت. 
ژنه‌کە به‌ تەنيا لە ماڵ بەجێدەهێڵن، کەمکەم دەوروبەری خانووەکە 

ئاگری گرتووە.
    دەرهێنەر ئەم ئاگرەی وەك نیشانەیەکی نه‌فرینکراو وەدەردەخات، 
دوای کوشــتنی برایەکــەی خــۆى لەســەر زەویــی دەکەوێت و پاک 
نابێتەوە، ئەمە نیشــانەی یەکەم هەڵــەی مروڤ بوو، وه‌ك: )قابیل 
و هابیل( ئەمانە ئاماژه‌ى دایکێکی تەواو پاکانە و ڕووحسووكە، ئەو 
خوێنــەی کــە لەســەر زەوی ڕژاوه‌، دەتوانین بە شــێوەیەکی تریش 

بیبینین، ئەو شێوەیەش سووڕی مانگانەی ژنانه‌.
    دوای تەواوبوونی مەراسیمی بەخاکسپاردنی کوڕەکەیان، هەموو 
میوانــەکان دەگەڕێنەوە نێو خانووەکە بــۆ ماوەی چەند کاتژمێرێك 
مردووەکــە لــە بیر دەكــەن و دەســتدەکەن بە ئاهەنگگێــران. ئەم 
ڕووداوانە فشــارێکی زۆر بۆ ژنی نووســەرەکە دێنــن، بەڵام بە هیچ 
شێوەیەك، کەس گوێ بۆ په‌يڤه‌کانی ناگرێت، بە تایبەت مێردەکەی.
   پــاش چوونــەدەرەوەی میوانەکان، ژنەکە داوای ســێکس لەگەڵ 
مێردەکــەی دەکات، بەیانیی، کە هەڵدەســتنەوە ژنەکە دەڵێت: کە 
دووگیانــە. مێردەکەی بە خۆشــحاڵییەوە دەچێت خامه‌ و کاغەزێك 
دەرده‌هێنێت و ئەوەی لە مێشــکیدا هەبوو دەنووســێت، پاش چەند 
ڕۆژێك هەموو كۆپييه‌کانی کتێبەکەی دەفرۆشــرێن و ئەمەش وایکرد 

خەڵکێکی زۆر سەردانی ماڵی بکەن. 
ئارنۆڤســکی، لێــرە هــاوار دەکات و پێمــان دەڵێت: هەندێک شــت 
هەن، کە نانووســرێنەوە، بۆيه‌ ئەو هەڵســتاوە لە ڕێگه‌ی سینەماوە 
ئەو شــتانەمان پێشــچاو بخات، ئەو گڵۆپ )چرا(يه‌ى، کە بە خوێن 
ســووربووە، ئەمە کاتــێ )جۆنيفه‌ر( ئــەو چرایه‌ دادەگیرســێنێت، 
ئەوا دەتەقێتەوە و نیشــانەیەکی بــۆ بەجێدەهێڵێت، کاتێک بەدوای 

نیشانەکەدا دەڕوات، دەگات بە نەوت. 
    بە ڕای من، ئەمەش یەکێکە لە نیشانەکانی جیهان، کە زۆربەی 
وڵاتــان شــەڕی لەســەر دەکەن و جەنــگ بــەره‌و ڕووی ئێمە دێت، 
ئەم نووســەرە ماڵەکەی ببووە شوێنێکی پیرۆز، تا وایلێهات خەڵک 
هەمــوو خانووەکە بــە تاڵان ده‌به‌ن، ئەو نووســەرە، کە هیچ ئاگای 
لە ماڵەکەی و ژنەکەی نیيە، لەبەر ئەوەی هەســتی لەخۆباییبوونی 
هەیە، کە لەو کاتەدا منداڵەکە لە دایك دەبێت، تا دەهات خەڵکەکە 
زیاتر دەبوون، لەناکاو دەبێتە شــەڕ، ئەم شــەڕە زۆر گەورە دەبێت، 
تــا دەبێتــە جەنگی جیهانیی، بەڵام ســەیر ئەوەیە کاتێك منداڵەکە 
لەدایك دەبێت، خەڵکەکە دەســت دەکەن بە پەرســتنی و ستایشی 
منداڵەکە دەکەن، چونکە منداڵی کەســێکی نووســەرە و خەڵک بە 
چاوێکی پیرۆز ســەیری دەکەن، لەوکاتەدا منداڵەکە لەناو دەستیان 

دەمرێت و ئەوان دەیخۆن.
    کاتێــک منداڵەکــە لەنــاو دەچێت، هەموویــان جلوبەرگی ڕەش 
ده‌پۆشــن و كۆڕســى داد و فيگان ده‌به‌ستن، تا ئەوەی دایکی وەك 
شــێتى لێدێت. ســەرەتا ميوانێکى زۆر دێن بۆ ماڵی ئەم دووانە، تا 

وایلێدێت دایکەکە بێزاریی باڵی بەسەردا ده‌کێشێت.
    پۆستەری فیلمەکە، پێدەچێت زۆر لە بینەران فریوی پۆستەری 
ئەم فیلمەیان خواردبێت، چونکە ئەم فیلمە زۆر ترسناک)Horror(  و 
شەیتانیی )Satanic( بێت، ئەمەش دەگەرێتەوە سەر دەرهێنەرەکە، 

کە توانیویەتی بینەرەکان فریو بدات.
    لەناوبردنــی ئــەو منداڵــە مانەیەکــی تر بە بینەر دەبەخشــێت، 
ئەویــش ئەوەیە، کە هەندێک کەس هەن منداڵەکانیان لەناو ده‌بەن، 
هەندێکیان پێش لەدايکبوون، هەندێکیشیان پاش لەدایکبوون. دواتر 
دایکەکــە دەچێتە ژێرزەمین و ئاگر لــە تەواوی خانووەکە بەردەدات 
و خۆی دەســووتێنێت. وەك ئەو ژنەی، کە لە ســەرەتای فیلمەکەدا 
دیــار بــوو، ئەمەش یەکێکە لە دیاردەکان، کە زۆر لە دايکان خۆیان 

دەسووتێنن.
    ئەو دیمەنانە  پێکەنیناویى و وه‌ك گریانی درۆ لە ناو فیلمەکە بە 
دیار دەکەوێت، واتە ئێمە لە ژیان، نە گرينگی بە شتە ڕاستییەکان 
دەدەین، نە گرينگی بە شــتە درۆیینەکان دەدەین. بەڵام ئەو پارچە 
شووشەیەی، کە وەك ئەڵماس بوو، ئەو چی؟ ئەو لەلایان هاوسەرە 

پێشوەکەی بۆی بە جێماوە، بۆیە ناهێڵێت کەس دەستی لێبدات.
    ئەمە لە ڕاستیدا ئیلهامدارە، با زۆر دوور نەچین، واتە )خودا(، 
کە لە ژوورێک دانراوە، بۆ ئەوەی هەموو کەس دەســتی نەگات بەم 
شتە پیرۆزە، بەڵام له‌ناکاو پزيشكه‌ نەخۆشەکە لەگەڵ ژنەکەی دەچن 

بۆ ئەو ژوورە و دەست لەو پارچە شووشەیە دەدەن و دەشکێت.
دیمەنــی ئەم فیلمە، وەك هەڵەی ئادەم و حەوا ســەیر دەکەین، لە 
کۆتایی فیلمەکە، ژنێکی تر شــوێنی جۆنيفــه‌ر دەگرێتەوە، ئەمه‌ش 
واتە دوای تەواوبوونی ژیان، دیسان مرۆڤايەتیی دەست پێدەکاتەوە. 

وەك پێشتر، كه‌ لەناوچوو بوو.

    ئەم دەرهێنەرە زیاتر لەم بواره‌دا کاردەکات، كه‌ باســمان كرد. 
هەروەهــا خەڵاتــی )ئۆســکار(ی وەرگرتووە، وەك چــۆن لە فیلمی 
)نــووح 2014(دا دیــارە. فیلمی نووح لە ســینەمادا ڕێژەی )8.1(
ی لــەIMDB  هێنابوو، بــەڵام لەبەر ناڕازیبوونــی هەندێک لە وڵاتە 

مسووڵمانەکان، ئەم ڕێژەیە کەمی کرد بۆ )6.1(.
لــەم فیلمەدا، دەرهێنەر دەیەوێت پێشــبینیی ئــەوە بکات؛ كه‌ ژیان 

بەرەو لەناوچوون دەچێت، بەدەستی خودی مرۆڤایەتیی.

سه‌رچاوه‌ی فیلم:
/https://123movies.fun/film/mother- 22143


